
Juan Papin Ukunam
Akupkamuri

Gayon pachis pengker chichasmauri
1 Wiitjai Cristonu ainau juuntrinjai. Gayoa,

amekawína aneetir amikur asakmin ju papin aat-
jame. Wisha nekasan amin aneajme.✡

2 Ameka wína aneamur yatsur asakmin, wikia
amin pachisan Yusen seatkun: Tuke pengker pu-
jusat tusan, tura sungkurmatsuk pujusat tusan
tura tuke Yusen nintimias pujusat tusan Yusen
seatjame.

3 Cristonu ainau juni irasartas taar, ame nekas
chicham umirmaun pachisar ujatkaramtai, nuna
antukan nukap warasmajai.

4 Cristonu ainau wi etsermaurun antuku asar,
Yuse uchiri wajasarmia nukawínauchirua nunis-
arang ainawai. Tura asar nuka nekas chichaman
umirinak pujuinamtai nukap waraajai. Nuna
nangkamasnak timiá warasmintruka pengké at-
sawai.

5 Ameka wína aneamur yatsur asakmin,
Cristonu ainau tuke pengker wainuyame. Tura
chikich yaja nungkanmaya Cristonu ainau
taaramtaisha nunismek pengker wainuyame.

6 Nu aints ainau juni taar amin pachitmasar:
Iincha anenmau asa, pengker yainmakmaji tusar,
Cristonu ainau iruntramunam etserkarmayi.
Tura nuka ataksha amin jearamtai, ni
✡ 1:1Hech 19.29; Rom 16.23; 1 Cor 1.14

yuumamuri susam akupkarta. Nu turakum Yus
pengker awajsatatme.

7 Nu aints ainauka Jesucristo inatiri asar, Yuse
chichamen etserinawai. Tura asar Yusen umir-
chau ainau kuikiarin jurutan nakitrarmayi.

8 Tura asaramtai nekas chicham aa nuna
angkan etserkarti tusar, Cristonu ainautikia
yainiktinuitji, tura ni yuumamurisha susatnuitji.

Aints pasé turamuri pachis etserkamu
9 Wikia Cristonu ainaun mash papin aatran

akuptukmiajai. Tura wainiat Diótrefes chikich
ainaun inartas wakerau asa, iinu chichamenka
pachiatsui.

10 Tura asamtai wi winaknaka, ni turamurin-
cha pachisan chicharkatatjai. Iin pachitmas wait-
rak tsanumu weawai. Tura Cristonu ainau Yuse
chichamen etserkartas irainak taaramtaisha, juni
wayaataram tatsui. Nuna turin asa chikich
ainau: Iijai pujusmi tina nunasha turuwairap
tusa surituweawai. Tura iijai pujusmi tinu ain-
aunka: Cristonu ainau iruntramunmaya jiinki-
taram tawai.

11 Aneamur yatsuru, nu turamuka amesha
nuimiaraip. Antsu pengker aa nuna turina
nu nuimiarta. Pengker aa nuna turauka Yus-
nawaitai. Antsu tunau turauka Yusnaka nintimt-
sui.✡

12 Aints ainau mash Demetrion pachisar:
Pengke aintsuitai tinawai. Nu tinamuka
nekasaintai. Iisha nunisrik Demetrion pachisar:
Pengke aintsuitai takurin, amesha nuka
nekasaintai tusam nekame.
✡ 1:11 1 Juan 2.29; 3.6, 9-10

Inangnamu chicham akupkamu
13Amincha nukap titasanwakerayatun, ju pap-

inumkamashkia aatrashtatjame.
14Antsu wári amin jiistasanwakerau asan nuni

jean, amijai jinum ingkunisan chichastasan wak-
erajme.

15Yatsuru, angkan pengker nintimsam pujusta.
Ami amikrum juni pujuinau amincha chichaman
akupturminawai. Ii amikri amijai pujuinaun
kichkin kichkin wisha chichaman akuptinajai.
Maaketai.

